
2 JUAN

Apostol Juanpa ishque caq cartan

Que cartataqa ichicllatam auquin apostol Juan
escriberqgan. Que cartaqachoqa notifican
Jesucristu munashganno cuyanacur
cawacuyananpagmi. Tsenollam willapan mana
alli yachatsicogcunapa yachatsiquinincunata
mana chasquiydnanpaq. Tsenollam notifican
mana alli yachatsicogcunata wayincunaman
mana posadacatsiydnanpag.

Juanpa saludaquinin

1Noga mandacoq Juanmi Diospa acrashgan
warmiman y wamrancunaman que cartata
apatsimi. Qamcunatam llapan shonquiiwan
cuyaya(; y manam nogallatsu, sinoga llapan
rasonpa cagta musyaqcunapis cuyayashunquim.

2Tse rasonpa caq shonquntsiccho
canganrecurmi cuyayaq. Y nogantsicchomi
imecamayaqpis quecanqa.

3Dios Yayapa y Tsurin Jesucristupa alli quenin
gamcunacho catsun, y alli pasaquicho imachopis
cuyaydshurniqui ancuparnin catsiyashi.

4 Allapam cushicorqd, waquin wamrequicuna
Dios Yayapa mandamientun
chasquengantsicnolla rasonpa cagcho
quecayanganta musyarirnin.

>Y cananmi neq, cuyé warmi: Manam juc
mushoq mandamientutsu noga cartacamonga,
sinoqa gqallananpita Jesus

yachatsimangantsicllatam yarparatsiyaq. Tsemi

roguecoq jucnintsic jucnintsiccuna
cuyanacunapag.

6Y ¢imanotaq cuyanacushonqa? Cawacushun
pepa mandaquininta cdsucur. ¢Imataq tse
mandaquinenga? Pepa mandaquinenga
cuyanacur cawacuydnequim qallanqanpita
wiyayangequinolla.

Jesucristupa contran engafiacur pureqcuna

7 Atscaqmi ulicur engafiacoqcuna que patsacho
puricayan. Pecunaga manam creyiyantsu
Jesucristu nogantsicno nuna que patsaman
shamonganta. Pecunam Jesucristupa contran
car, uliquicayan.

8 Tsemi quiquiquicuna cuidacuyédnequi, llapan
alli rure yachacuyangequita mana
gongayanequipaq. Tseno cuidacurnenga,
chasquiyanqui Diospitam juc alli premiuta.

9 Pipis allapa yachaq tucushqa queninwan
Jesucristupa yachatsiquininta mana siguerqa,
manam Dioswantsu quecan; peru Teyta Jesuspa
yachatsiquininta rasonpa yachatsicoqqga Dios
Yayawanpis y Tsurinwanpis quecanmi.

10Y pipis qamcunaman shamicur, Teyta
Jesucristupa rasonpa yachatsiquininta juclayapa
yachatsiyéshiniquita munaptenqga, ama
wayiquicunamanpis chasquiyétsu; ni
saludayépistsu.

11 Peru saludaqnin y wayinman chasqueq
caqgga peno mana alli nunam ticrarin.

12 Mas atscaran can que cartacho niydnagpag;
peru manachi papelllachoqa llapanta

nicuyagmantsu. Masbienmi gamcunaman shamita
munecd, cara cara toparir, shumaq
parlapériydnaqpaq, tsenopa llapantsic
cushicurinapag.

13 Dios acrashgan nanequipa wawancunam
saludayéshunqui.

